
 

Trattativas dals gremis cumünals dal Cumün da Zernez 
Protocol direcziun operativa dals 14-05-2025 e dals 28-05-2025 
Protocol suprastanza cumünala dals 20-05-2025 e dals 03-06-2025 

Pagina 1 

 

OEE SA, Zernez - spazi da serra e d'aspet per autos - stagiun 2025/26   
Il Cumün da Zernez ha acconsenti a las OEE SA il permiss per pudair far adöver la stagiun d’inviern 2025/2026 la 
parcella no. 872 respectiv üna part da quista parcella sco spazi da serra e d’aspet per autos pel trafic chi van tras 
il tunnel Munt la Schera. 
 
Mantegnimaint da vias champestras e da god - surdatta da lavurs 
Tras il mantegnimaint da vias da god e champestras es previs da metter ad ir la vetta fina incl. chünettas sün 
tragets da las vias Buffalora e Lavinuoz. L’incumbenza per quistas lavurs es gnüda surdatta a la ditta Flura Agrar 
GmbH, Müstair. 
 
Reparaturas d’asfalt Lavin-Brail - surdatta da lavur   
In las quatter fracziuns dal Cumün da Zernez esa necessari da far diversas lavurs da reparaturas d’asfalt e da 
vascas. L’incumbenza es gnüda surdatta a la firma Hew AG, Zernez.   
 
Alp Laschadura, Zernez - rimplazzamaint fanestras - surdatta da lavur   
Il preventiv 2025 prevezza da rimplazzar las fanestras sün l’Alp Laschadura a Zernez. Las lavurs sun gnüdas 
surdattas a la firma indigena Bezzola AG, Zernez. 
 
Alp Fless Dadaint, Susch - rimplazzamaint fanestras e portas - surdatta da lavur   
In l’Alp Fless Dadaint a Susch faja da bsögn da diversas lavurs da mantegnimaint. Id es previs da rimplazzar la 
porta d’entrada e d’adattar la porta laterala sco eir duos pitschnas fanestras. L’incumbenza per las lavurs 
descrittas es gnüda surdatta a la firma Bezzola AG, Zernez. 
 
SIE25 Zernez - Tretschinas-Munt - surdattas da lavur 
Cuntschaintamaing es la via da god Tretschinas-Munt a Zernez in ün nosch stadi e sto gnir refatta. Davo cha las 
lavurs sun gnüdas scrittas oura tenor ledscha da submissiun dal Chantun Grischun, sun las lavurs d’impressari 
gnüdas surdattas a la firma Foffa Conrad SA, Zernez e las lavurs per la refacziun/sanaziun da la via a la ditta Flura 
Agrar, Müstair. 
 
Provedimaint central da chalur - stop per dumondas d'attach - conferma 
Causa cha’l s-chodamaint central riva daspö duos ons a seis cunfin, vaiva la suprastanza cumünala decis i’l 2023 
per ün stop da dumondas d’attach vi dal provedimaint central da chalur fin al mumaint ch’ün terz ardader es in 
funcziun ed il proget da la sanaziun Via Maistra realisà. Quista decisiun es uossa gnüda confermada amo üna 
jada. La realisaziun dal terz ardader es intant in elavuraziun.  
 
EW Zernez - proget Brail d'Immez - surdatta da furniziun 
Pel proseguimaint dal proget da schlargiamaint da la rait electrica a Brail d’Immez es gnüda surdatta la 
prüm’incumbenza. La furniziun da la cabina da scumpart es gnüda surdatta a la ditta F. Borner AG, Reiden. 
 
EW Zernez - proget TS Carolina - surdattas d'incumbenzas 
Il proget da la sanaziun da la staziun da transfuormaziun TS Carolina tenor rapport d’inspecziun da l’ESTI 2023 
es in planisaziun. In seguit a la dumonda da princip es gnüda surdatta l’incumbenza per la furniziun dal 
transfuormatur a la firma Rauscher & Stöcklin AG, Sissach e la furniziun da l’indriz da scumpart da tensiun bassa 
la firma Oswald Electric AG, Netstal. 
 
EW Zernez - proget TS Foffa Conrad - surdattas d'incumbenzas 
Tenor rapport da l’inspecziun da l’ESTI 2023 sto la staziun da transfuormaziun TS Foffa Conrad gnir sanada. Davo 
cha la suprastanza cumünala ha acconsenti il müdamaint da proget per üna nouva staziun da transfuormaziun 
sun uossa gnüdas surdattas las seguaintas duos incumbenzas: la furniziun dal transfuormatur a la firma Rauscher 
& Stöcklin AG, Sissach e la furniziun da la staziun cun scumpart da mezza tensiun e da tensiun bassa a la firma F. 
Borner AG, Reiden. 

EW Zernez - proget bloc da cabels da TS Sosa fin TS Tankstelle - surdattas d'incumbenzas 
Il proget da la fabrica d’üna nouva colliaziun tanter la staziun da transfuormaziun TS Sosa e la pussibla nouva 
staziun da transfuormaziun TS Tankstelle a Curtins es in planisaziun. Il proget sto gnir realisà, causa cha’l permiss 
da l’ESTI pel cabel provisoric tanter TS Sarinera e TS Sosa es limità sün trais ons e sto davo gnir demontà. Quista 
nouva colliaziun previssa tanter Sosa e Curtins spordschess lura la sgürezza da furniziun da forz’electrica per la 
part nord da la punt Sosa, chi vegn uossa garantida sur il cabel provisoric manzunà. La suprastanza cumünala ha 
dat glüm verda al proseguimaint da proget, acconsenti la glista da submittents e surdat las lavurs d’indschegner 
da fabrica a la firma Caprez SA, Zernez e la furniziun dals scumparts da mezza tensiun illa TS Sosa ed illa TS 
Tankstelle a la firma Siemens Schweiz AG, Turich. 
 
EW Zernez - proget TS Chasa da scoula - decisiun da princip e dumonda da credit supplementar 
Dürant l’elavuraziun da la planisaziun da detagl dal proget manzunà s’ha stuvü constatar, cha las lavurs da 
rimplazzamaint dal scumpart da mezza tensiun sun plü delicatas co suppuonü. La difficultà es impustüt l’attach 
vi d’ün trafo (da duos installats). Perquai ha la suprastanza cumünala decis da rimplazzar già uossa, invezza da 
plür in duos fin trais ons quist transfuormadur. Uschè as po eir prevgnir a difficultats futuras da furniziun da 
forz’electrica i’l center da cumün. Il gremi ha implü deliberà ün credit supplementar da 25'000 chf per quist 
proget.  
 
Il Cumün da Zernez ha acconsenti ils seguaints permiss da fabrica: 
- Parcella no. 0217, NCZ GmbH, Zernez - dret da fabrica per ancoragis 
- Parcella no. 3006 e no. 3442, Cumün da Zernez, Lavin - fabrichar rampa entrada OG 

 
Dumondas da fabrica BaB 
La suprastanza cumünala ha concess in sias sezzüdas ün permiss da fabrica per edifizis dadour la zona da 
construcziun (BaB): 
- Parcella no. 3088 e no. 3440, Bonifazi Gian Reto e Manuela, Lavin - ingrondimaint e restructuraziun stalla 

 


